
ABSTRACT 

Islam gives much importance to the individual, along with family, 

tribe, and community; Muslim Ummah is formed by mutual 

cooperation and brotherhood. It protects the rights and determines the 

duties of every section of society. Human life begins with the 

individual and spreads from one circle to another. The importance of 

family relationships in human relations is not in need of explanation. 

This family basically consists of parents, children, spouses, and 

siblings. Islam exhorts to pay the rights of all, the Prophet (peace and 

blessings of Allah be upon him) presented the best example of love to 

his family, his wives, and other relatives and exercised before the 

Ummah how the family should be organized and how to take full care 

of their rights. In the same way, Islam has instructed both men and 

women to respect each other's rights. Harakia is an essential part of 

Muslim society. The concept of the reformation of society is 

interrelated with the strong family system. In conclusion, the 

reformation of the family creates a reformed society.   

 

 

عصر حاضر میں معاشرے کی تمام خرابیوں کی بنیاد نظم خاندان میں خرابی ہے۔ خاندان معاشرے کی اکائی جب تک اس میں خرابی ہو 

 سکتا۔ بنیاد ٹیڑھی ہو تو عمارت تا ثریا بھی جائے تو ٹیڑھی ہی رہے گی۔ اسلامی معاشرے کی خصوصاً اصلاح کا بہترین طریقہ یہ گی معاشرہ سنور نہیں

ئی ہے کہ خاندانی نظم میں بہتری لائی جائے جو والدین، زوجین اور اخوین پر مشتمل ہوتا ہے۔ اسلام وہ کا مل دین ہے جس نےاس معاشرے کی اکا 

ح کے ذریعے پورے معاشرے کی اصلاح کا فطری اور منطقی قانون دیا ہے۔ خاندان کے تمام افراد الگ الگ اور اجتماعی  حقوق اسلام نے کی اصلا 

 نہیں بہت تفصیل کے ساتھ بیان کیے ہیں۔ اس عصر موجود میں معاشر دن بدن خرابی اور فساد کی طرف جارہا ہے  اور اصلاح کی کوئی سبیل نتیجہ خیز

ہی۔ جس کی وجہ یہ ہے کہ بنیادی کی درست کرنے کے بجائے باقی عمارت کو درست کرنے کی غیر فطرت کوشش کی جارہی ہے کہ مصلحین ہو ر

 بہتر اورذمہ داران کی توجہ اس طرف مبذول کرائی جائے اور اسلام کے خاندانی نظم کی تفصیلات حقوق و فرائض اور ذمہ داریوں کا تعین اور ان کی

ادائیگی کے بارے میں پورے تفصیل سے تحقیقی انداز میں پیش کیا جائے تا کہ مفاسدسے بچتے ہوئے مصالح سے معاشرے کو آراستہ طریقے سے  

 کیا جا سکے۔

 اسلام میں خاندانی نظم کا تصور

اردو میں زوجین و اولاد پر مشتمل و انسان کی ابتداء خاندان سے ہوتی ہے عربی زبان میں خاندان کو عائلہ اور عشیرہ کہا جاتا ہے۔ جبکہ  

 افراد کو خاندان  اور کنبہ سے تعبیر کیا جاتا ہے۔

 الموسوعہ فقیہ میں خاندان کی تعریف ان الفاظ میں کی گئی ہے: 

 (1)’’والاسرۃ عشیرۃ الرجل واھل بیتہ‘‘

 ’’انسانی معاشرے کے خاندان اور اہل بیت کو خاندان کہا جاتا ہے‘‘

 العروس میں ہے:جبکہ تاج 

 (2)’’الاسرۃ اقارب الرجل من قبل ابیہ ‘‘

 ’’اسرہ یعنی خاندان ایک مرد کے عشیرہ یعنی گھر کے افراد کو کہتے ہیں۔‘‘

ندان تو معلوم ہوا کہ وہ افراد جو رشتہ داری میں باہم اکٹھے ہیں، یعنی زوجین، ابوین، اولاد، بہن بھائی والے رشتہ ہیں یکجا ہوں ان کو خا

  جاتا ہے۔کہا 

یا  از اسلام خاندان ظلم و ستم کے اصولوں پر مشتمل تھا، جس میں صرف مردوں کو ہی  ہر قسم کا شرف و شان و مرتبہ حاصل تھا  قبل 

 دوسرے معنی میں یہ کہا جاسکتا ہے کہ صرف مذکر کو ہی خاص حیثیت حاصل تھی۔

 

1

ث ہ،  ۔ 

ل

ی

 

حث

 ۲۲۳، ص۴ھ(، ج۱۴۳۳الموسوعۃ الفقیہہ، مجموعہ من البا

 ۹۵۱، ص۱۰ھ(، ج۱۴۲۳زبیدی، محمد بن عبدالرزاق، تاج العروس، )دارالہدایہ،   ۔ 



ĪQĀN (9) Vol. 05, No. 01, Dec-2022 
 

 

 
 

45 

 ہے کہ اگر مرد فوت ہو جاتا  اور اپنے پیچھے اس نے بیوی چھوڑی ہوتی تو  عورت یا لڑکی ایک مظلوم اور ذلیل سی چیز تھی، اس کی مثال یہ

اور اس پر اپنا حکم چلائے، یا پھر اسے شادی کرنے سے ہی منع کر وہ اس سے شادی کر لے   مرد کی دوسری بیوی کے بچے کو یہ حق حاصل تھا کہ 

 دے۔

ٹے بچوں کو  کچھ بھی حاصل نہیں ہوتا تھا، ر تو عورت چاہیے وہ ماں اور وراثت کے حقدار صرف مرد ہی ہوتے تھے اور عورتوں اور چھو

و عار کا   ہو یا بیٹی ہر حالت میں اسے حقارت کی نگاہ سے دیکھا جاتا تھا۔ اس لیے کہ ہو سکتا ہے وہ قیدی بن جائے اپنے خاندان والوں کے لیے ذلت

 کر دیا کرتے تھے۔ اللہ تبارک و تعالیٰ نے اسی کی طرف اشارہ کرتے ہوئے فرمایا:باعث بن جائے  تو اسی بنا پر آدمی اپنی بیٹی کو زندہ درگور 

ا دَا   ّْ ُُہ  مُ  ْ ل  وَ ََ ْ ى   ُ ْ  اِا  ھُ ُُ ََ َ اَ َ م   ’’وَاِذَا بشُِِّ َ    oوَھُدَكَظِي  َ ِِ مَا بشُِِّ ء د  مِ مِن  سُّ ى مِنَ ال قَد  يتََدَار 

كُہ  علَ   ِْ ہ   بِہٖ اَيمُ  سُّ ُُ َ نٍ اَم  ي نَ‘‘ھُد  كُُُد  َِ مَا يََ  ابِ اَاَ سَاء َ فِِ التُُّّ
1 

’’ان میں سے جب کسی کو لڑکی ہونے کی خبر دی جائے تو اس کا چہرہ سیاہ جو جاتا ہے اور دل ہی دل میں گھٹنے 

لگتا ہے، اس بری خبر کی وجہ سے وہ لوگوں سے چھپتا پھرتا ہے سوچتا ہے کہ کیا اس ذلت کو  ساتھ لیے ہوئے 

 یا اسے مٹی میں دبا دے، آہ وہ کیا ہی برے فیصلے کرتے ہیں؟ہی رہے 

اور ان کے بچے شامل ہیں جو آپس میں بہن بھائی ہیں خاندان کی   خاندان کے اجزائے ترکیبی میں ایک مرد، ایک عورت یعنی والدین 

 ۔ بنیاد اور بقا  کے لیے مرد و عورت کا باہمی تعلق ضروری ہے

میں قبیلہ ہے جو ایک دوسرے کی مدد و تعاون کی اساس پر قائم ہونا چاہیے یہ بھی زمانہ جاہلیت میں اصول   خاندان کے بعد وسیع مفہوم

 اس کا حق ظلم پرقائم تھا، اسلام نے ان سب غلط اصولوں کو مٹا کر عدم و انصاف کرتے ہوئے ہر حقدار کو اس کا حق دیا حتی کہ دودھ پیتے بچے کو بھی

ہ دور میں یورپ کے خاندان کو دیکھنے اور اس پر نظر دوڑانے والا اسے بالکل ٹوٹا پھوٹا اور جداجدا دیکھے گا والدین کو کسی قسم دلایا اور ااج کے موجود

 کا کوئی حق نہیں کہ وہ اولاد پر کنڑول کر سکیں نہ فکری اور نہ ہی اخلاقی اعتبار سے۔

ہے کرتا پھرے اسے  کوئی روکنے والا نہیں اور بیٹی کو بھی یہ آزادی ہے یورپ میں بیٹے کو یہ حق حاصل ہے کہ وہ جہاں چاہے اور جو چا

 کہ وہ جہاں اور جس کے ساتھ مرضی بیٹھے اور آزادی اور حقوق کی ادائیگی کے نام سے جس کے ساتھ رشتہ قائم کرے حالت یہ  ہے غیر مسلموں

والدین کو ذمہ دار بھی۔ اسلام خاندان کو ایک کے ہاں خاندان تباہ حالی کا شکار ہو چکا ہے جبکہ اسلام  کا  اولاد کی تربیت  اور   ہمیشہ عزت دیتا ہے 

  دوسرے کے ساتھ ملانے کی بات کرتا ہے اور اس کے ہر فرد کو زندگی میں اہم کردار دیتا ہے۔ جسے ادا کر کے ایک اچھا خاندان بن سکتا ہے۔

 

1

 ۵۹۔۵۸: ۱۶النحل  ۔ 

 اسلام نے عورت کو ماں، بیٹی اور بہن کے روپ میں عز ت دی۔

ماں کے روپ میں اسے عزت دی اس کے بارے میں ابوھریرہ رضی اللہ عنہ بیان کرتے ہیں کہ نبیصلى الله عليه وسلم کے پاس ایک شخص آکر 

 کہنے لگا:

   ’’اے اللہ تعالیٰ کے رسول صلى الله عليه وسلم میرے حسن سلوک کا سب سے زیادہ کون مستحق ہے؟

 :نبی صلى الله عليه وسلم نے فرمایا

فرمانے لگے: تیری ماں اس نے کہا اس کے بعد پھر  تیری ماں اس نے کہا اس کے  بعد پھر کون؟ نبیصلى الله عليه وسلم  ’’  

کون؟ نبیصلى الله عليه وسلم فرمانے لگے: تیری ماں اس نے کہا کہ اس کے بعد پھر کون؟ نبی صلى الله عليه وسلم نے فرمایا: پھر تیرا 

باپ۔‘‘

(1) 

تمام حقوق جس کا معنی یہ ہے کہ باپ سے تین گنا زیادہ ماں کے ساتھ حسن سلوک کا حکم دیا فرمایا گیا کیونکہ یہی ماں ایک عرصہ تک  

 سے محروم رہی تھی۔بیٹی کے روپ میں اسلام نے اسے کچھ اس طرح عزت دی۔ 

 نبی کریمصلى الله عليه وسلم نے فرمایا:

’’جس کی بھی تین بیٹیاں یا تین بہنیں، یا پھر دو بیٹیاں یا دو بہنیں ہوں اور وہ ان کی اچھی تربیت کرے اور 

جائے گا۔‘‘ان کے معامات میں اللہ تعالیٰ سے ڈرتا رہا وہ جنت میں  

(2) 

 بیوی کے روپ میں اسلام نے عورت کو کچھ اس طرح عزت سے نوازا۔ سیدہ عائشہ رضی اللہ تعالیٰ عنہا بیان کرتی ہیں کہ 

 نبی کریم صلى الله عليه وسلم نے فرمایا:

’’تم میں سب سے بہتر اور اچھا وہ شخص ہے جو اپنے گھر والوں کے ساتھ اچھا برتاؤ کرتا ہے،  

ساتھ تم سب میں سے بہتر برتاؤ کرتا ہوں۔‘‘ اور میں اپنے گھر والوں کے 

 (3 ) 

ؤلیت کا ایک بڑا 

س

 اسلام نے بیوی کے بارہ میں وصیت کی اور عورت کو خاوند کے اختیار میں بھی آزادی دی اور اس پر تربیت اولاد کی م

 

1

ک  ۔ 

 

ث
م
ل

  العصریۃ، س ن(، رقم الحدیث ابوداؤد، سنن ابی داؤد، سلیمان بن اشعث، کتاب الادب ، باب فی برالوالدین، )بیروت: ا

 

 ۵۱۴۲ث ہ

2

 ۱۹۱۲ء(، رقم الحدیث ۱۹۹۸ترمذی، محمد بن عیسیٰ، جامع ترمذی، ابواب البروالصلۃ، )بیروت: دارالغرب الاسلامی،  ۔ 

 ۳۸۹۵ترمذی، محمد بن عیسیٰ، جامع ترمذی، ابواب المناقب، باب فضل ازواج النبیصلى الله عليه وسلم، رقم الحدیث ۔ 



ĪQĀN (9) Vol. 05, No. 01, Dec-2022 
 

 

 
 

47 

ؤلیت اور ذمہ دا 

س

ری رکھی ہے۔ عبداللہ بن عمر ؓ بیان کرتے ہیں کہ حصہ رکھا۔ اسلام نے ماں اور باپ پر اولاد کی تربیت کے بارہ میں بہت بڑی  م

 انہوں نے نبی صلى الله عليه وسلم کو یہ فرماتے ہوئے سنا:

تم میں سے ہر ایک سربراہ ہے اور ہر ایک سے اس کی رعایا کے متعلق سوال ہوگا، امیر راعی ہے وہ اپنے 

متعلق جواب دہ ہو گا،   کے ماتحتوں کے بارہ میں جواب دہ ہے، اور آدمی اپنے گھر والوں پر سربراہ ہے وہ ان 

عورت خاوند کے گھر پر راعیہ ہے اسے اس کے بارہ میں سوال ہو گا، اور غلام اپنے مالک کے مال کا راعی ہے 

 ( 1)اسے اس کے بارہ میں سوال ہو گا۔‘‘

لگان نہیں چھوڑا بلکہ   اور خاندان کے ہرفرد کے حقوق کے ساتھ ان کے فرائض کا یقین کروایا گیا ہے یعنی معاشرے کی اس اکائی کو بے

ام اور ان قواعد و ضوابط اور اصول کے ساتھ منسلک و مربوط کیا گیا ہے تا کی بے رہ اور عدم تو ازن کا شکار نہ ہو۔ اسلام نے والدین کے ادب و احتر

لیٰ کا اسی سلسلہ میں کچھ اس طرح کے فوتگی تک اطاعت کرنے اور ان کا خیال اور ان کے ساتھ حسن سلوک کرنے کا حکم دیا ہے۔ اللہ سبحانہ و تعا

 فرمان ہے:

 َ ْٓا اِل  و  ُُ بُ ُّكَ اَا  تعَ  كَ ال كِبََ   ’’وَقضَٰ  رَب َُ لغَُن  عِن  ا يبَ  انًا اِم  َْ ي نِ اِح  ہُ وَاِل دَالَِِ ُّّمَُا    اِيَّ  ّ ھُمَآَ اَو  كِِ  ُُ ََ اَ

ھُمَا اَ تنَ َُر  مَُآَ اُفٍَ و   ُ ا‘‘وَقُل   فلَََ تـَقُل  ل اا كَريِ ما مَُا قدَ   ُ  (2)ل

اور  ’’اور آپ کے رب نے صاف صاف یہ حکم دے رکھا ہے کہ تم اس کے سوا کسی اور کی عبادت نہ کرنا 

وہ دونوں بڑھاپے کو پہنچ   یا  اگر تمہارے موجودگی میں ان میں سے ایک  ماں باپ کے ساتھ احسان کرنا، 

تو ان کے آگے اف تک نہ کہنا، اور نہ و احترام سے   جائیں  انہیں ڈانٹ ڈپٹ کرنا بلکہ ان کے ساتھ ادب 

 بات چیت کرنا۔‘‘

والدین جو حقیقت میں خاندان کی بنیاد ہیں یعنی پہلے وہ باہم میاں بیوی کے رشتے میں منسلک ہوتے ہیں اور اب اولاد کے لیے والدین 

 اولاد کا باہم رشتہ ان والدین کی وجہ سے قائم ہوا تو یہ بہن بھائی کی صورت میں اس نظم میں ریڑھ کی ہڈی کی حیثیت سے موجود ہیں۔ اس کے بعد

ت کہلائے جس کا معنی یہ ہوا کہ نظم خاندان کے تمام رشتے اسی اکائی یعنی والدین کے مرہون منت ہیں۔ اس لیے قرآن حکیم ان کے حقوق جو عز 

 

1

ب  الاسلامی،  ۔ 

ادا کرنے کا حکم دیا ہے کیونکہ ان کے وجود سے   اور اس کی بنیاد ہے خاندان کے ہر فرد کی پہچان اب و احترام کے ساتھ  کا وجود  پورے خاندان 

 حسب انہیں کے حوالے سے ہوتی ہے اور نسب و حسب میں بھی انہیں کا حوالہ کام کرتا ہے۔ اگر ان کا حوالہ ختم ہو جائے تو انسان بے نسب و بے 

 ہو جاتا ہے۔

کا وسیع ترین تصور رکھتا اور بچے ہی شامل نہیں ہوتے بلکہ   مزید براں اسلام خاندان  ہے۔ ایک مسلم خاندان میں صرف میاں بیوی 

کرتا ہے جو حقوق و   والدین، دادا، دادی، نانا، چچا، چچی، پھوپھیاں، ماموں، خالہ وغیرہ بھی شامل ہوتے ہیں۔ اسلام ایسے خاندان کا ایک تصور  پیش

قلبی احساسات اور جذبات کی مضبوط ڈوریوں سے بندھا ہوا ہو۔ اسلام خاندان سے بننے   فرائض اور خلوص و محبت، ایثار وقربانی کے اعلیٰ ترین

 والے معاشرے کے جملہ معاملات کی اساس اخلاق کو بناتا ہے۔

 والدین کے مرنے کے بعد بھی نظم کا تقاضا  ہے کہ ان کا بھلائی کے ساتھ ذکر کیا جائے ان کو ایصال ثواب کیا جائے اور ان کے لیے دعا

مغفرت کی جائے۔ لیکن صرف یہ کافی نہیں بلکہ ان کے رشتے داروں کے ساتھ بھلائی کی بات اور ان کے  ساتھ حسن سلوک کیا جائے کہ خاندان 

 میں ان کی وفات کے بعد بھی ان کا فیضان جاری  ہے اور ان کا تشکر جاری رہے۔

 والدین کی وفات کے بعد ان سے نیک 

مصطفیصلى الله عليه وسلم نے تاکید فرمائی ہے کہ اولاد اپنے والدین کی زندھی میں ان سے حسن سلوک کا برتاؤ کرنے کے  علاوہ حضرت اقدس محمد 

کا اظہار کرتے رہیں چنانچہ حدیث رسول مقبولصلى الله عليه وسلم میں اس  ان کی وفات کے بعد بھی شکرانہ کے طور پر اس تعلق کو قائم رکھتے ہوئے نیک 

 بنو سلمہ کا حاضر خدمت ہوا اور عرض کرنے لگا:طرح بیان فرمایاں گیا ہے۔ کہ ایک شخص 

’’يَّرسّّّّّدل ب ھّل بقر من یرشیءبد  رِ شیءیرھع بّہ بعُّ مدت عع قّاللا ْعْ ال،ّّّّّلَۃ علی ع   

ا ب ع  واذ رام   ّّل اذ ّّلل الرو الإ اتداّّ ْلاذ ع ُھع من بعُھع  واّّ ّّاتغلار ل ع  واذ والاسّّ

 (1)اُيق ع‘‘

بعد کوئی ایسی نیک ہے جو میں ان کے لیے کر سکوں؟ آپ نے فرمایا۔  ’’ یا رسول اللہ! والدین کی وفات کے  

ہاں کیوں نہیں۔ تم ان کے لیے  دعائیں کرو، ان کے لیے بخشش طلب کرو، انہوں نے جو  وعدے کسی سے 

اور حسن سلوک کرو جس  رحمی  اسی طرح صلہ  اقارب سے  ان کے عزیز  پورا کرو۔  کر رکھے تھے انہیں 

 میں ان کے ساتھ کیا کرتے تھے اور ان کے دوستوں کے ساتھ عزت و اکرام کے طرح وہ اپنی زندگی  

 ساتھ پیش آؤ۔‘‘

 دورِ حاضر میں خاندانی نظم اور اصلاح معاشرہ 

 عصرِ حاضر بے شمار خرابیوں کے باعث مشکلات، مصائب اور بے سکونی سے دو چار ہے جس کے بہت سارے اسباب ہیں ان میں ایک 

 سب سے بنیادی اکائی خاندان کے نظم میں عدم استحکام، مشاورت کی کمی اور باہمی عدم اعتماد ہے۔ افراد خاندان  اہم سبب معاشرے کی

ربط اپنے حقوق و فرائض سے غافل ہیں۔ حقوق و فرائض کا نظام جس نے معاشرے کو اپنی ذمہ داریوں سے  آگاہ افراد مہیا کرنا تھے اور خود بے  

چکا ہے۔ جس کی بنیادی وجہ اسلام کے خاندانی نظم سے ناواقفیت ہے۔ جبکہ مسلمانوں نے اسلام کو صرف زبان تک محدود بلکہ اپنی اپنی افادیت کھو

یہ   کر کے عمل میں اغیار کی پیروی کا مکروہ ددھندہ شروع کیا ہے۔ تب سے اس کے تمام معاملات انتشار کا شکار ہو کر رہ گئے ہیں ۔ضرورت وقت

 اسلامی خطوط پر استوار کر کے حقوق و فرائض سے آگاہی کی ایک ایسی تحریک کا آغاز کیاجائے جو عمل کی قوت سے مزین و ہے کہ اپنے خاندان کو

 آرستہ ہو کیونکہ محض آگاہی کافی نہیں ہوتی جب تک عمل کی جوابدہی کا تصور نہ ہو۔

 خاندان کی بنیاد 

نے بدکاری کو حرام اور نکاح  کو پسندیدہ قرار دیا ہے۔ کیونکہ اسلام ایک خاندان کو اسلام نے نکاح کو خاندان کی بنیاد بنایا ہے۔ اسلام  

ص، محبت ، مضبوط بنیادیں فراہم کرنا چاہتا ہے۔اسلام کی روسے خاندان کی مضبوط بنیاد نکاح کے ذریعے پڑتی ہے۔ چنانچہ وہ اس بنیاد کو خالصتاً خلو

 ٹھوس مادے سے ڈالنے کا حکم دیتا ہے۔سورۃ روم میں ارشاد باری تعالیٰ ہے:پاکیزگی، دیانتداری اور مضبوط معاہدے جیسے 

ا’’ وَاجا كُُ  اَز  ِْ ن  اَْ لُ ي تِہَٖ اَن  خَلقََ لكَُُ  مَِ لا  وَمِن  ا  َ رَحْ  ۃا و  دَا  عَلَ بیَ نكَُُ  م  َْ َُا وَ ْٓا اِلیَ  كُنُد   ْ َ ‘‘لِتَ

(1) 

نے تمہارے لیے خود تم ہی میں سے جوڑے پیدا کیے تا ’’اور اس کی نشانیوں میں سے ایک یہ ہے کہ اس  

 کہ تم ان کے پاس سکون حاصل کرو اور اس نے تمہارے درمیان محبت اور رحمت پیدا کردی ہے۔‘‘

اسلام کی روسے کسی قوم کی بقاء و سلامتی نکاح جیسے پاکیزہ بندھن کی مرہون منت ہے۔ اس دنیا میں انسان کی تخلیق کا سب سے پہلا 

، جن  اللہ اور اس کے رسول کے طریقے کےمطابق رشتہ ازدواج کا قیام ہے جو خاوند و بیوی میں باہمی تعاون، پیار، انس اور محبت کا نمونہ ہو مرحلہ

 ہوں۔ کے مقاصد و اہداف یکساں ہوتے ہیں اور وہ یہ کہ محض تسکین جسمانی کے بجائے روحانی پاکیزگی بقاء نسل اور تعمیر معاشرہ مقاصد میں شامل

 دونوں میاں بیوی اپنے فرائض کی ادائیگی کو سمجھیں اور ان کی ادا کرنے میں اخلاص کا مظاہرہ کریں۔ ایک دوسرے کے حقوق کی  

  پراوہ کریں۔ اور پھر گھر کے ماحول کو ایسا پرسکون رکھیں کہ اس حدیقہ محبت میں پروان چڑھنے والی اولاد کے پھول کھل کر معاشرے کو اپنی

م السلام خصوصاً تاجدار مدینہ جناب محمد صلى الله عليه وسلم اور آپ کی ازدواج مطہرات کے باہمی  خوشبو

 ھ
علی

 سے معطر کر سکیں۔ اس سلسلے میں انبیاء کرام 

کو   تعلقات سے روشنی حاصل کر کے اپنے گھروں کو منور کرنا اس مقصد میں کامیابی کی دلیل ہو۔ قرآن نے میاں بیوی اور اولاد میں رشتہ محبت

 کرتے ہوئے صالحین کی اس دعا کو بطور خاص ذکر کیا ہے: بیان

 َ عَل ناَ لِل مُت قِيُ   ْ ا ۃَ اَع يٍُُ و  َ تِناَ قُر  ناَ وَذُرَِي ِْ وَا نَ رَب ناَ ھَب  لنَاَ مِن  اَز  لدُ  ي نَ يقَُد  ِ ا‘‘’’وَالَّ   (1) اِمَاما

ر اولاد سے آنکھوں کی ٹھنڈک عطا فرما اور ’’ اور وہ لوھ جو کہتے ہیں: اے ہمارے پروردگار! ہمیں بیویوں او 

 ہمیں متقی لوگوں کا پیشوا بنا۔‘‘

اور اس میں کوئی شک نہیں کہ گھر کا ماحول تقویٰ   کی آیت میں تقویٰ و پرہیز گاری کو لوگوں یا خاندانی پیار و محبت کا نتیجہ قرار دیا ہے 

  تخلیق کا مقصد بیان کرتے ہوئے فرمایا:نعمت حاصل کرنے میں مدد دیتا ہے۔ اور دوسری جگہ  بیوی کی

َُا‘‘ كُنَ اِلیَ   ْ َُا لِیَ َْ َا زَو  عَلَ مِنُ  َْ ۃٍ و  َُ َِ ا ن  ْ ل سٍ و  ي  خَلقََكُُ  مَِ ِ  (2)’’ھُدَالَّ 

’’ وہی تو ہے جس نے تمہیں ایک جان سے پیدا کیا اور اس سے اس کی بیوی بنائی تا کہ اس کے ہاں سکون  

 حاصل کرے۔‘‘

بیوی کی مرد کی حیثیت سے اور اس کی اصل سے  تخلیق کرنا ہی تسکین باہمی میں بنیاد  ہے لیکن بعد میں اس حقیقت کو کھول کر بیان تو  

سکونی کی فرما دیا کہ بیوی مرد کے لیے اورمرد بیوی کے لیے سکون کا باعث ہوں  تو زندگی کا کاروبار چلے گا ورنہ ان کی بے سکونی معاشرے کی بے  

 د ہے۔بنیا

 مشترکہ خاندانی نظام 

گھر انسان کا بنیادی حق ہے۔ اسلام نے اس حق کی رعایت جس قدر کی ہے شاید کسی مذہب میں اس کا تصور اس طرح نہ ہو، اس سلسلے 

 پابند کیا گیا ہے کہ میں یہ بات بھی ذہن میں رکنی چاہے کہ اسلامی معاشرے میں مرد چونکہ خاندان کا سربراہ اور منتظم ہے۔ لہذا اسے اس بات کا 

کہ   وہ اپنی متعدد ازدواج کے لیے الگ الگ رہائش کے حق کو حتی المقدور پورا کرے۔ اسلامی تعلیمات کا مطالعہ کرنے سے یہ بات واضح ہوتی ہے

 :اسلام باہمی معاملات کو احترام و وقار سے  چلانے کے لیے الگ طرز رہائش کا تصور دیتا ہے۔ ارشاد باری تعالیٰ ہے

‘‘ تِكُن  نَ مَا يتُ لٰ  فِِ  بیُُد  كُر   (1)’’وَاذ 

 ’’اور تمہارے گھر میں جو خدا کی آیتیں پڑھی جاتی ہیں ان کو یادرکھو۔‘‘

اس آیت سے معلوم ہوتا ہے کہ تمام ازدواج مطہراتؓ کے الگ الگ گھر تھے۔ اسی لیے بیوت جمع صیغہ استعمال ہوا ہے۔ احادیث و 

اج مطہراتؓ کے گھروں کاذکر کافی تفصیل سے ملتا ہے۔ شوہر کا گھر ہی بیوی کا گھر ہوتا ہے۔ لیکن ایک بیوی کا گھر دوسری سیرت کی کتب میں ازو 

بیوی کا گھر نہیں ہوتا۔ اس لیے نبی کریمصلى الله عليه وسلم نے اپنی  تمام ازواج کے گھرجداجدابنائے۔ بلکہ اگردوران سفر ایک سے زائد ازواج آپصلى الله عليه وسلم کی 

کی سواری کا بھی الگ الگ انتظام کا جاتا۔ کثیر الازواج خاندانی نظم اور گھریلو زندگی کا استحکام اس میں ہے کہ زوجین کے   معیت میں ہوتیں تو سفر

 لیے الگ گھر کا خاطر خواہ انتظام کیا جائے تا کہ وہ اپنی محبت بھری زندگی کا آزادی سے لطف اٹُھا سکیں۔

 تربیت اولاد 

او ازدواج کا ایک بنیادی  اور یہ دونوں میاں بیوی کی مشترکہ کوشش سے رشتہ  اورپھر اس کی تربیت ہے  کا حصول  اولاد  راہم مقصد 

د کی ممکن ہو سکتا ہے ماں کا کردار اس میں بہت اہم ہے جس کی گود انسانیت کی پہلی درسگاہ قرار پاتی ہے۔ لیکن احادیث میں تربیت کی نسبت مر

  نے تین بیٹیوں کی تربیت کی اور پھر اسے بیاہ دیا تو وہ قیامت کے دن میرے ساتھ ہوگا۔طرف کی گئی ہے جیسا کہ فرمان نبوی ہے’’جس

تعلیم و تعلم اور تربیت، اصلاح معاشرہ کا آغاز یہیں سے ہوتا ہے کہ والدین اپنی اولاد کے سلسلے میں اس ذمہ داری کو پوری کریں اور 

اورکج روی کے بجائے استقامت راہ سے معاشرے کو ایسی نسل مہیا کریں جو افساد کے بجائے ا صلاح سے، منفی سوچ کے بجائے مثبت فکر سے 

نچہ قرآن مانوس ہو۔ اولاد میں  بیٹے اور بیٹیاں دونوں شامل ہیں اور یہ اللہ تعالیٰ کی مشیت پر موقوف ہے کہ وہ کس کو کون سے نعمت دیتا ہے۔چنا

 حکیم میں ہے:

 َ تِ وَاا  د  م   ْ ُ ال ِ مُلْ  ُِ يََُبُ لِمَن  ’’لِِلَ  لقُُ مَا يشََا ضِ يََ  رَ  ر  كُد  ُِ الَُّّ يََُبُ لِمَن  ي شَا ُِ اِنًَثًا و    oي شَا

 ُِ عَلُ مَن  ي شَا اِنًَثًا وَيََ  رَانًا و  ْ  ذُك  ُُ ُْ ‘‘   اَو  يزَُوَِ ي رم ُِ م قَ ا اِْ ہ  علَِي  ما  (2) عَــقِـی 

 ہے وہ جو چاہے پیدا کرتا ہے جس کو چاہتا ہے بیٹیاں  ’’آسمانوں اور زمین کی بادشاہت صرف اللہ کے لیے

دیتا ہے اور جس کو چاہتا ہے بیٹے دیتا ہے اور جس کو چاہتا ہے بیٹے اور بیٹیاں دونوں عطا کرتا ہے اور جس کو 

 چاہتا ہے بانجھ کر دیتا ہے۔‘‘

تعالیٰ کے فیصلے سے روگردانی ہے اور حکمت الٰہیہ کو ماننے بیٹی کی پیدائش پرماتھے پر شکن کا آنا، اسے ناپسندیدگی سے قبول کر ان اللہ  

 مقابلے سے گایا انکار ہے۔ یہ زمانہ جاہلیت کی باقیات میں سے ہے کہ بیٹی کو منحوس سمجھا جائے۔ عصر دوراں کی یہ بہت بڑی خرابی ہے کہ بیٹے کے

میں مسائل پیدا ہوتے ہیں اور ایسی ہی بیٹیاں معاشرے کی اصلاح میں اپنا میں بیٹی کو بعض لوگ اچھا خیال نہیں کرتے اور ایسے گھروں اور خاندان 

 بیٹی جب ماں کا کردار ادا نہیں کر سکتیں اور جس معاشرے میں بیٹی کی تربیت پر بھی  کوئی توجہ نہیں دی جاتی اور نتیجہ یہ نکلتا ہے کہ غیر تربیت یافتہ

  سے محروم ہو جاتی ہے۔حدیث پاک میں ہے:منصب حاصل کرتی ہے تو آنے والی نسل بنیادی تربیت

’’ حضرت ابوسعید خدریؓ سے روایت ہے کہ نبی کریم نے فرمایا جس شخص کی تین بیٹیاں یا تین بہنیں ہوں  

ادا کرے جو   ان کے حقوق  ان کے ساتھ بہت اچھے طریقہ سے گزارے  اوروہ  دو بہنیں ہو  یا  یا دوبیٹیاں 

حقوق کی ادائیگی میں اللہ سے ڈرتا ہے تو اللہ تعالیٰ اس کی بدولت اس  شریعت نے مقرر کئے ہیں اور ان کے 

کو جنت میں داخل فرمائیں گے۔‘‘

(1)

 

اور ان کی حق تلفی غیر اسلامی اثرات کا نتیجہ ہیں اور یہ بہت بڑی معاشرتی خرابی بن گئی ہیں۔  تو عورتوں کے ستھ غیر مناسب سلوک 

 رکھیں گے تو کسی قسم کی پریشانی اور حق تلفی کو نوبت نہ آئے گی۔اس لیے اسلامی تعلیمات کو سامنے 

 تشدد و سختی کا رویہ 

بعض حضرات متشدد اور سخت مزاج سے ہوتے ہیں اور بیوی بچوں پر بے جاسختی کرتے ہیں جس کی وجہ سے نہ بیوی کی اصلاح ہو سکتی 

اولاد کی بلکہ مرد کے خلاف ایک اختلاف کے طور پر   نہ  کا کام سربراہ خانہ کی بہر ہے  والدہ کی سرپرستی میں ایک گروہ جنم لیتا ہے جس  باقاعدہ 

نی کی صورت مخالفت کرنا ہوتا ہے۔ لیکن اس کے پیچھے محرک سربراہ خانہ کی بے جاسختی ہوتی ہے جو پورے گھریلو ماحول کو بے سکونی و بے اطمینا

 کے کچھ اسباب بھی ہو سکتے ہیں جیسے: کیفیت سے دوچار کر دیتی ہے۔ بسی اوقات اس سخت کی

 غربت و افلاس ۔۱

 زیادہ بچوں کا ہونا ۔۲

 میاں بیوی کے مابین عدم آہنگی ۔۳

 عورتوں کو فرمانبردار بنانے کی موروثی خواہش ۔۵

 

1

 ۱۹۲۳ترمذی، السنن الترمذی، ابواب البیوع، باب ماجاء فی التجار، رقم الحدیث: ۔ 

 شکوک و شہبات ۔۶

و احترام کی تعلیم دیتا ہے، تا کہ معاشرے میں اور   اسلام دین فطرت ہوتے ہوئے حقوق انسانی کی عزت  امن و محبت کو فروغ ملے، 

 یا حقوق کی پامالی نہ ہو۔ اسلام نے اس تخلیقی امتیاز کو مٹایا اور یہ بتایا کہ مرد اور عورت کی تخلیق کی بنیاد ایک ہی ہے۔ بطور انسانی

 

لت ب

 

ض
ف
 کسی کو کسی پر 

 فوقیت حاصل نہیں ہے۔ جیسا کہ ارشاد باری تعالیٰ ہے:

ُّ َا الن اسُ ات   ي َ َ ا ’’يَّ  ا مَُارِجَااا كَثِیر  َُا وَبثَ  مِنُ  َْ خَلقََ مِن  َا زَو  ۃٍ و  َُ َِ ا ن  ْ ل سٍ و  ي  خَلقََكُُ  مَِ ِ ا رَی كُُُ الَّ  ‘‘قُد  اِ ا َْ نِ و 
(1) 

’’اے لوگو! اپنے رب سے ڈرو، جس نے تمہاری پیدائش)کی ابتدا( ایک جان سے کی اور اسی سے اس کا جوڑا پیدا فرمایا  

 نوں میں سےبکثرت مردوں اور عورتوں)کی تخلیق(کو پھیلا دیا۔‘‘پھر ان دو

 جب تک میاں بیوی کے درمیان باہمی احترام، اعتماد و یقین اور اخلاص نہ ہو تو گھر کا ماحول درست نہیں ہو سکتا اور گھر کا ماحول درست 

 یہ نتیجہ یقینی ہوتا ہے کہ بچے کسی ایک کے ساتھ وابستہ ہو جائیں یا کچھ نہ ہو تو بچوں کی تربیت یقیناً متاثر ہو گی۔ میاں بیوی کے درمیان اختلاف سے

ندگی باپ کے ساتھ اورکچھ ماں کے ساتھ جس سے دو متحارب گروہ وجود میں آجاتے ہیں اور ساری زندگی زوجین بھی اور پھر اولاد بھی کشمکش کی ز 

 گزارنے پر مجبور ہو جاتی ہے۔

 میانہ روی کا فقدان 

میں سے کوئی ایک امیر اور دوسرا غریب گھرانے سے تعلق رکھتا ہے تو بھی خاندانی نظم میں مسائل پیدا ہوتے ہیں۔ کیونکہ   اگرزوجین

ق ان کے خاندانوں کے رہن سہن، طرز زندگی میں فرق ہو گا جو بسا اوقات معمولی تنازعات سے بڑھتا ہوا شدت اختیار کر جاتا ہے اور نوبت طل 

 تک جا پہنچتی ہے۔

 مسعود احمد ایڈوکیٹ رقمطراز ہیں:

 ’’معاشی عدام توازن خاندانوں کی شکست و ریخت  میں اہم کردار ادا کرتا ہے اور خصوصاً عورتیں اس سے 

 زیادہ متاثر ہوتی ہیں جو معاشرتی ترقی میں اپنی اور اولاد کے مستقبل کی بہتر جستجو کے لیے پریشان رہتی 

 (2ہیں۔‘‘)

  خاوند کے ذمہ بیوی کے حقوق میں مہر، نفقہ، اور رہائش کو شامل کیا ہے اور اس میں اعتبار مرد کی حیثیت کیا دوسری طرف اسلام نے

 

1

 ۱: ۴النساء ۔ 

2

 ۳۵۲ء(، ص ۲۰۱۵بھٹہ، مسعود احمد، میاں، حیات النساء، )آہن  ادارہ اشاعت و تحقیق،   ۔ 

 ر ہے جب بیوی کا معیار زندگی اعلیٰ اور خاوند کا معیار پست ہو تو اس سے عدم توازن پیدا ہوتا ہے۔ خصوصاً بیوی اپنے اور خاوند اپنے معیا

قفہ کی کوشش کرے گا تو یہ زیادہ دیر تک نہیں چل سکے گا اور بالاخٓر نوبت اختلاف تک جا پہنچے پر قائم ہو اور اگر خاو

 

ن
ند اپنی حیثیت سے بڑھ کرنان و 

 گی۔ 

عصر حاضر کے معاشرے میں بسا اوقات مرد اپنی حیثیت سے اعلیٰ حیثیت کی عورت سے شادی کر لیتا ہے اور بوقت عقد اپنی حیثیت 

۔ عقد نکاح اور شادی کے بعد عملی زندگی کے ابتدائی دنوں میں وہ اپنا بھرم نبھانے کے لیے اپنی حقیقی حیثیت سے زیادہ خرچ چھوٹی ظاہر کرتا ہے

 سے کرتا ہے اور بیوی اس طرز زندگی پر عادی ہو جاتی ہے۔ لیکن اس معیار کو زیادہ دیر تک برقرار رکھنا مرد کے بس میں نہیں ہوتا جس کی وجہ 

جلد بے بس ہو جاتا ہے اور اب نہ عورت کسی مصلحت پر راضی ہوتی ہے اور نہ ہی مرد اس کی ضروریات پہلے معیار پر پورا کرسکتا ہے بہت وہ بہت  

 جس کی وجہ سے اختلاف سے گھر میں بے سکونی کا ہونا لازمی امر ہے۔ جبکہ قرآن حکیم نے میانہ روی اور اعتدال کا حکم دیا ہے۔

 چنانچہ فرمایا: 

ا‘‘ لَِِ قدََاما َ ذ  ا وَكََنَ بيَُ  و  ْ  يـَق تُُُّ َ ا وَل ِفدُ  ْ  يسُْ  َ ا ل ي نَ اِذَشیَ اَْ لَقُد  ِ ’’وَالَّ 
 (1 ) 

اس کے درمیان قائم  وہ  نہ اسراف کرتے ہیں نہ کمی کرتے ہیں بلکہ  تو  اہل ایمان جب خرچ کرتے ہیں   ’’

 رہتے ہیں۔‘‘

کام لیا جائے تو زندگی میں آسانی پیدا ہو جاتی ہے۔ اس لیےشریعت میں کفو اپنے برابر کی  اگر گھر کے اخراجات میں   میانہ روی سے 

 حیثیت کی عورت کے ساتھ شادی کا حکم دیا ہے جس میں ایک حکمت یہ  بھی ہے کہ بعد میں نان نفقہ میں اختلاف نہ ہو۔ قرآن حکیم نے مرد کے

  وہ ذیل کی آیت میں واضح ہے۔لیے جو اصول کا نان و نفقہ دیا ہے

فِ‘‘  رُو  دَتُُنُ  اِل مَع   ْ قُُُن  وَكِ اِ لہَ  رِز  لدُ   ( 2) ’’وَعلََ ال مَد 

 ’’اور جن کے بچے ہیں ان کے ذمہ ان عورتوں کا روٹی کپڑا اور رہائش دستور کے مطابق ہے۔‘‘

 اور ایک دوسرے مقام پر اللہ تعالیٰ نے کچھ اس طرح فرمایا:

ت ىہُ بُ‘‘ ’’لِیُن   آَ ا  قہُ  فلَ یُن لِق  مِم  ہِ رِز  رَ علَیَ  ُِ ن  سَعَتِہٖ وَمَن  قُ  ( 3) لِق  ذُو  سَعَلٍ مَِ

 

1

 ۶۷: ۲۵الفرقان  ۔ 

2

 ۲۳۳: ۲البقرۃ  ۔ 

3

 ۷: ۶۵الطلاق  ۔ 

 ’’اور کشادگی والا اپنی کشادگی میں سے خرچ کرے اور جس پر رزق کی تنگی ہو اسے جو کچھ اللہ تعالیٰ نے دیا  

 ہے اس میں سے خرچ کرنا چاہیے۔‘‘

ابوسفیانؓ عنہ کی بیوی نے جب نبی کریمصلى الله عليه وسلم سے شکایت کی کہ ابوسفیانؓ اس پر خرچہ نہیں کرتا تو نبیصلى الله عليه وسلم نے ھندبنت عتبہؓ جو کہ  

 انہیں فرمایا تھا کہ:

’’آپ اپنے اور اپنی اولاد کے لیے جو کافی ہو معروف طریقے سے لے لیا کرو۔‘‘

(1) 

 شک اور بدگمانی 

جائیں تو ان میں ٹوٹ پھوٹ کا باعث بن جاتی ہیں اور ایک دوسرے کے ساتھ تناؤ شک اور بدگمانی ایسی بیماریاں ہیں اگر رشتوں میں آ

گر اس اعتماد میں کمی کی کیفیت پیدا ہو جاتی ہے۔ میاں بیوی کے درمیان اگر باہمی اعتماد ہو تو یہ رشتہ پائیدار و مستحکم بنیادوں پر قائم رہتا ہے۔ لیکن ا 

  جگہ شک آجائے تو پھر خاندان اور ازدواجی زندگی کا سکون قائم رہنا مشکل ہو جاتا ہے۔ آجائے یا سرے سے ختم ہو جائے اور اس کی

 علامہ ابن قدامہ فرماتے ہیں:

اور اس کو فاسق کا حکم دیا جائیگا اور  ’’جب خاوند اپنی پاکبازبیوی پر تہمت لگائے تو خاوند پر حدواجب ہو گی 

اس تہمت کی کوئی دلیل پیش کرے یا پھر لعان کرے اور اگروہ  اس کی گواہی قبول نہیں ہو گی، الایہ کہ وہ  

ن اٹھانے سے بھی احتراز کرتا ہے تو اس پر یہ سب لازم 

 س
می
ق

چار گواہ پیش نہیں کرتا یا پھر لعان کرنے یعنی 

 اور لاگو ہوگا، اس کی دلیل اللہ سبحانہ و تعالیٰ کا یہ فرمان ہے:

  ِ ٰ صَّ نَ ال مُح  مُد  ي نَ يرَ  ِ ْ   ’’وَالَّ  ا لَُُ بلَدُ  ّّق  اَ تـَـّّّ ۃا و  َ َ جَد  نِيُ  ْ  َمَ  ھُ و  دُِ َِ فاَج  ا َُ َُ بعََلِ شُّ ر  ا اَِ تدُ  ْ  يََّ  َ  ثُُ  ل

نَ‘‘ قُد  ِْ ُْ ال ل  كَ ھُ
ِٕ
ا وَاُول ى اُ َ  (2)شََُااَۃا اَب

کوڑے لگاؤ    ’’اور جو لوگ پاکدامن عورتوں پر زنا کی تہمت لگائیں پھر چار گواہ پیش نہ کر سکیں تو انہیں اسی

 اور کبھی ان کی گواہی بھی قبول نہ کرو یہ فاسق لوگ ہیں۔‘‘

 

1

ا لم والغصب،  ۔ 

 

مظ
ل
ہ وأیامہ )الصحیح البخاری(، کتاب ا

 

ث

 

باب قصاس  بخاری، محمد بن اسماعیل، الجامع المسند الصحیح المختصر من أمور رسول اللہصلى الله عليه وسلم و سی

وؤم اذاوجدمال  ظالمہ، )دارطوق النجاۃ،  
ل

 

مظ
ل

 ۲۴۶۰ھ(، رقم الحدیث ۱۴۲۲ا

2

 ۲۴:۴النور ۔ 

اور حکم خاوند یا دوسرے کے لیے عام ہے، خاوند کو اس لیے خاص کیا گیا ہے کہ اس کا لعان کرنا یعنی قسمیں اٹھانا گواہی کے قائم مقام 

 دیا جائیگا اور اس کی گواہی رد نہیں ہو گی۔ ہے کہ لعان کرنے سے اس پر حد جاری نہیں ہوگی اور وہ فاسق قرار نہیں

 نبی کریم صلى الله عليه وسلم نے فرمایا:

عذاب   کا  فرمایا:’’دنیا  پھر  تو  کیا  لعان  نے  انہوں  اور جب  گی۔‘‘  حد لگے  کی  آپ  وگرنہ  کرو  پیش  ’’دلیل 

والا اپنے آپ کو جھٹلاتا ہے  تو  آخرت کے عذاب سے آسان ہے۔اور اس لیے  بھی کہ اگر تہمت لگانے 

پر حد لازم آتی ہے، چنانچہ جب وہ مشروع دلیل پیش نہ کرے تو اس پر حد لازم ہوگی۔‘‘اس  

(1 ) 

اس لیے بہتر ہوتا ہے کہ نکاح ورخصتی سے پہلے ایک اتنا لمبا عرصہ منگنی کی صورت میں دونوں گھروں میں تعلق قائم کیا جائے جس 

 کے ساتھ ساتھ معیار اخلاق اور کردار بھی جانچ سکیں اور جب ایک بار ایک میں فریقین ایک دوسرے کےگھر میں آمدورفت سے معیار زندگی

اور رخصتی عمل میں آ جائے تو پھر ایک دوسرے کے کردار پر شک ہرگز نہ کریں حسن ظن  دوسرے کے اخلاق و کردار سے مطمئن ہو جائیں 

  اور اختلاف کی خلیج نہیں بڑھے گی۔رکھیں اور مناسب حد تک در گزر سے کام لیں تو گھر  کا ماحول اچھا رہے گا

 منفی معاشرتی رسوم رواج 

و  رواج کو اتنا دخل ہے کہ ان سے کنارہ کشی کرنا بغاوت کے مترادف ہے اور جو ان رسوم  ہمارے معاشرے میں غیر اسلامی رسوم 

رواج کی وجہ سے حقوق کی حق تلفی ہوتی ہے۔ قرآن ورواج کو ترک کرے اس کے خلاف طعن و تشنیع کا ایک طوفان برپا ہو جاتا ہے۔ ان رسوم و  

اس کا سے شادی، وراثت سے محرومی ، غیرت کے نام پر قتل ، وٹہ سٹہ کی شادی وغیرہ۔ یہ سب جاہلانہ رسوم ہیں اور اسلامی تعلیمات سے ناواقفیت 

 بڑا سب ہے۔

ں نے بہت ساری رسموں کو منسلک کر رکھا ہوا ہے شادی زندگی میں ایک اہم موڑ ہے جس  سے والدین ، بھائیوں، بہنوں اور دوستو

بڑی اہمیت   اور دولہا اگر چاہے بھی  تو ان سے جان نہیں چھڑا سکتا۔ منگنی، مہندی، بارات، سلامی اور جہیز وغیرہ جیسی رسموں کو مختلف علاقوں میں

سے قبیح پہلو یہ ہے کہ یہ سب ٖغیر اسلامی رسمیں ہیں۔ ان کا   دی جاتی ہے اور ان کی دائیگی میں خطیر سرمایہ صرف کیا جاتا ہے ان رسموں کا سب

 اسلامی تہذیب سے کوئی واسطہ نہیں ہے۔

 

1

 ۳۰، ص۹ھ( ج۱۳۸۸ قدامہ، )مکتبۃ القاہرہ ، ابن قدامہ، عبداللہ بن احمد، المغنی لابن ۔ 

پر خوشی  اس موقع  اور  دی ہے  اسلام نے شادی کی ترغیت  ایک عبادت بھی۔  اور ساتھ ہی  اور سماجی ضرورت  ایک خاندانی  شادی 

رے معاشرے میں رائج ہیں اور جن رسومات کی جی جان سے پاسداری کی جاتی منانے کی اجازت بھی دی ہے۔ مگر شادی کے جو طور طریقے ہما

ح کے ہے ان میں اکثر تعلیمات اسلام سے متصادم ہیں۔ اسلام رشتوں کے انتخابات میں دین داری کو معیار بنانے، مجمع عام میں نکاح کرنے اور نکا 

نے کاحکم دیتا ہے۔ اوران سب میں سادگی اورکفایت شعاری کی خاص طور پر تاکید وقت اسلامی احکام کی تلقین کرنے ، مہر ادا کرنے اور ولیمہ کر

 کی ہے:

َْ النكاحِ یركةا ’’ ن شیءعظ ْةَا   اذ هُ مُؤ   (1)‘‘شَیي سَُْ

 ’’ سب سے بابرکت نکاح وہ ہے جو سب سے کم خرچ میں ہو‘‘

اُسوہ پر قائم رہے۔ اس اس معیار پر رسولِ اکرمصلى الله عليه وسلم کے متعدد نکاح ہوئے ۔ آپ کی چار بیٹیوں کی شادی ہو ئی۔ تمام صحابہ اسی 

اس اسوہ کی تقلید پر آج بھی شرفا کے یہا ں زمانے کی کسی بھی شادی میں دھوم دھام، فضول خرچی، بے جا نمائش کی ایک نظیر بھی نہیں ملتی۔ 

اُمور میں جن روایات کی پاس داری کا اسلام نے خاص طور اور ان  انداز ہو جاتی ہیں۔ مثلاً   سادگی کا خیال رکھا جاتا ہے۔  وہ نظم   سے حکم دیا ہے 

مقدار میں کہر   رشتوں کے انتخاب میں دین داری کو معیار بنانا، ایجاب و قبول کے وقت بنیادی احکام کی یاد دہانی یعنی خطبہ نکاح کا اہتمام اور مناسب 

لی سمجھ کر نظر انداز کردیا جاتا ہے جب کہ رشتوں میں استحکام کی یہی کی تعیین اور فوری ادائیگی کی تدابیر۔ موجودہ زمانے میں ان باتوں کو معمو

اصل بنیاد ہیں۔ ان موجود رسموں سے غریب لوگ مفلسی کا شکار ہوتے ہیں، رسموں کے ہاتھوں اپنی ناک رکھنے کے لیے قرض تک لے لیا جاتا 

 ر کٹتی ہے۔ہے اور پھر ساری زندگی قرضہ وقت پر واپس نہ کرنے کی صورت میں کئی با

 عدم برداش 

 بیوی  خانگی زندگی میں فساد و تخریب کا ایک بڑا باعث  عدم برداشے کا اس حد تک بڑھ جانا ہے کہ نوبت لڑائی جھگڑے، قتل و غارت گری اور میاں

 قرآن حکیم کا حکم ہے بلکہ  کے درمیان طلق اور جدائی تک جا پہنچتی ہے۔ حالانکہ عفو ودرگزر، تحمل و برداش اور نرم مزاجی نہ صرف یہ کہ

 سیرت طیبہ نبویہ کا غالب پہلو بھی ہے۔

اگر خاندانی نظم میں تحمل برداش کی ترتیب نہ دی جائے اور اس کا عمل مظاہرہ نہ کیا جائے تو یہی افراد جب معاشرے میں جاتے ہیں 

پیدا ہوتا ہے، جس کا نتیجہ یہ نکلتا ہے کہ خانگی نظام پہلے تباہ ہو چکا ہوتا   تو وہاں بھی اس عدم برداش کی وجہ سے بے سکونی اور عدم اطمینانی کا ماحول

د ہے اور اب بیرون خانہ بھی یہی ماحول بن کر افراد معاشرہ کے لیے جینا مشکل بنا دیتا ہے جس سے صرف ایک خاندان ہی نہیں نہ صرف ایک فر 

اور ان سے منسلک کتنے افراد بے سکونی کی زندگی گزارنے پر مجبور ہو جاتے ہیں یا پھر اپنے ہی ہاتھوں اپنے پیاروں کو موت کے   بلکہ کئی خاندان 

 گھاٹ اُتار کر ہمیشہ کے لیے عذاب کے مستحق ٹھہرتے ہیں۔ برداش سے ایک شخص قربانی دے کر کئی افراد اور کئی گھرانوں کو بربادی سے بچا

 سکتا ہے۔

 خلاصۃ البح 

 تعالیٰ کی نعمت ہے جس کا احیا ضروری ہے جن لوگوں اور قوموں نے اس کی قدر کی وہ قومیں اور خاندان  اسلام کا خاندانی نظم ایک اللہ

 ترقی یافتہ ہوئے اور جنہوں نے اس کو خراب کیا وہ پورے معاشرے کی خرابی کا باعث ہوئے، رشتوں کا تقدس اور لحاظ جس کااسلام نے حکم دیا

 ہے یہ اس نظم کی بنیاد ہے۔

میں ان مقدس رشتوں کی قدر نہیں ہے جس کے نتیجے میں اولڈ ہومز کھل گئے۔ والدین کو خدمت کرنے والی اور اولاد   آج مغرب

 دستیاب نہیں اور اولاد کے پاس اپنے والدین، اجداد کے لیے وقت نہیں۔

اجر کا باعث قرار دیتا ہے۔ قرآن اور   اسلام ان خاندانی اقدار کی پہچان کرواتا ہے ان کے حقوق بیان کرتا ہے، ان کی عزت و تکریم کو

 ہدا
ٔ
 یت ہے۔حدیث اور نبیصلى الله عليه وسلم کی زندگی پھر امہات اور اہلِ بیت کی زندگی اور صحابہ و صحابیات کی حیات طیبہ اور قرونِ اولیٰ اس کے لیے مینارہ

نظام پارہ پارہ ہو رہا ہے بلکہ   نئی رسمیں اور جدید رواج نظم خاندان کے خلاف ایک رکاوٹ ہیں جن کے ہوتے ہوئے نہ صرف خاندانی

 پورے معاشرے کو لا علاج مرض احاطہ کر رہا ہے جس کاعلاج صرف اور صرف اسلامی تعلیمات ہیں۔

 نتائج 

 اسلام نے معاشرے کی بنیادی اکائی ’’خاندان‘‘ کے نظم کا ایک خوبصورت اور کامل تصور دیا ہے۔  •

اور دیگر   • اور رویہ نظم خاندان کی ایک بہترین مثال ہے جس کی پیروی سے نبی کریمصلى الله عليه وسلم کا اپنی ازواج مطہرات  اقارب کے ساتھ تعلق 

 عصر حاضر کے معاشرے اپنی تمام کمزوریوں کو دور کر کے جمیع خوبیاں اپنے اندر جمع کر سکتے ہیں۔

آراستہ کر لیا جائے تو دنیا کا معاشرہ جنت کا   گھر کے افراد، زوجین اور اولاد کے حقوق و فرائض کا جو تصورِ اسلام نے دیا ہے اگر ان کو عمل سے •

 نقشہ پیش کر سکتا ہے۔ 

 گھر کے تمام افراد میں احساسِ ذمہ داری، اپنے فرائض سے واقفیت اور تحمل صبر و شکر اور دیگر اخلاقی صفات کا پایا جانا ضروری ہے۔  •

سبت، توازن اور خصوصاً فکر ہم آہنگی کو پوری گہرائی کے ساتھ  خاندان کی بنیاد چونکہ عقد زوجین ہے اس لیے اس عقد کے فریقین میں منا  •

ل ہی اگر ٹیڑھی ہوئی تو تاثر یا دیوار کجی کا شکار ہو گی۔ 
ّ
 جانچنا ضروری ہے ورنہ خاندان کے محل کی خشت او

ہے اور ان میں صلاحیت   معاشرہ مختلف خاندانوں سے ترتیب پاتاہے اس کے معاشرے کی اصلاح کے لیے ان بنیادوں کا صالح ہونا ضروری •

 تبھی آئے گی جب قرآن حکیم اور سیرت طیبہ میں دیے گئے نظم خاندان کے اصولوں سے روشنی حاصل کی جائے گی۔

 سفارشات 

 خاندانی نظم کو برقرار رکھنے کے لیے چند چیزیں ضروری ہیں:

 اپنی زندگیوں کو سادہ اور شریعت کے مطابق بنایا جائے۔  .3

 ایسے رواجوں کو قلع قمع کیا جائے جو شریعت سے متصادم ہوں۔  .4

 سوشل میڈیا اور دیگر ذرائع سے بحالی تقدس رشتہ کی باقاعدہ تحریک چلائی جائے۔  .5

